
PROFILE OF VICE-CHANCELLOR

Yang Berbahagia Profesor Dato’ Dr. Sharifah Hapsah telah dilahirkan pada 16 Ogos 1947 di Alor Setar, Kedah. Beliau berkahwin dengan Dato’ Dr. Mahmud Mohd. Nor0 Pendidikan awal beliau bermula di Sekolah Rendah Sultanah Asma, Alor Setar, Kedah, dari tahun 1955 hingga 1959. Kemudian beliau memasuki Senior Methodist Girls’ School di Kuala Lumpur, pada tahun 1960 hingga 1964 dan seterusnya menyambung pengajian di Methodist Boys’ School, Kuala Lumpur selama dua tahun. Beliau melanjutkan pelajaran dalam bidang perubatan di Fakulti Perubatan Universiti Malaya dari tahun 1967 hingga 1973. Beliau mengambil Ijazah Sarjana di University of New South Wales pada tahun 1982 dan kemudian Ijazah Kedoktoran dari Universiti Malaya pada tahun 1992.


Kerjaya beliau bermula dalam bidang perubatan bermula di Hospital Universiti, Petaling Jaya (kini Pusat Perubatan Universiti Malaya) sebagai doktor pelatih selama dua tahun (1973- 1974). Pada tahun berikutnya, beliau berkhidmat sebagai pegawai perubatan di Hospital Kuala Lumpur, Kemudiannya beliau menjadi pensyarah di Jabatan Fisiologi di UKM. Beliau dilantik Ketua Jabatan Fisiologi di universiti yang sama dari tahun 1976 hingga 1979. Pada tahun 1977, beliau telah menjadi Fellow WHO dan Penolong Profesor di Baylor College of Medicine di Houston, Texas, Amerika Syarikat. Mulai tahun 1981, beliau dilantik Profesor Madya dan Ketua Jabatan Pendidikan Perubatan di Fakulti Perubatan, UKM. Beliau memperolehi Honorary Associate daripada University of New England pada tahun 1986.


Pada tahun 1996 hingga 1998, beliau menjadi Profesor Pendidikan dan Pengarah Perhubungan Antarabangsa di UKM. Beliau diangkat menjadi Pengarah Pusat Pembangunan Akademik UKM dari tahun 1998 hingga 2001. Dalam pada itu, beliau juga telah dilantik sebagai Penasihat Sumber Manusia WHO di Manila, pada tahun 2000. Beliau berkhidmat sebagai Timbalan Pengarah Bahagian Jaminan Kualiti, Jabatan Pendidikan Tinggi di Kementerian Pendidikan Malaysia sehingga tahun 2004.


Selain terlibat dalam bidang akademik dan perubatan, beliau juga telah dilantik oleh pihak kerajaan untuk mengganggotai beberapa agensi kerajaan. Beliau menjadi Ahli Lembaga Pelawat Kem Tahanan Imigresen dari tahun 1995 hingga 1999. Mulai tahun 1998 hingga 2003, beliau menganggotai Majlis Penasihat Wanita Negara, yang dahulunya dikenali sebagai NACIWID. Pada tahun 1998 juga, beliau telah menjadi Ahli Majlis Teknologi Maklumat Negara sehingga tahun 2004. Beliau juga dilantik Ahli MAPEN dari tahun 2000 hingga 2001.


Beliau aktif dalam kerja-kerja sukarela dan khidmat masyarakat. Beliau telah dipilih sebagai Timbalan Presiden NCWO semenjak 1991 dan dilantik Presiden NCWO sejak tahun 2002 hingga sekarang. Melalui proses perundingan secara menyeluruh dengan wanita di semua peringkat, beliau telah membantu menggubal Dasar Wanita Negara yang bertujuan mencapai kemajuan dan integrasi wanita sebagai rakan setaraf dalam pembangunan nasional serta menghapuskan diskriminasi. Beliau mewakili NCWO dalam dialog belanjawan tahunan dengan Menteri Kewangan. Dengan kerjasam Nourth-South Institute of Canada pada tahun 1994, beliau membantu menggubal dasar ekuiti gender dalam latihan untuk ahli-ahli APEC. Beliau juga menyertai insiatif ILO pada tahun yang sama untuk menggubal dasar mengenai sektor seks di rantau ASEAN. 


Pada tahun 1995, beliau telah menjadi sebahagian daripada perwakilan kerajaan Malaysia ke Persidangan Wanita PBB Keempat di Beijing. Pada tahun berikutnya, beliau menyertai perwakilan negara ke Mesyuarat The Commonwealth Ministers in Charge of Women Affairs di Trinidad and Tobago.


Beliau merupakan ahli Pengasas dan Timbalan Presiden Majlis AIDS Malaysia bagi penggal 1992 hingga 1994 dan Timbalan Pengerusi Antarabangsa AIDS 1999 di Asia Pasifik. Beliau telah mengelolakan persidangan mengenai AIDS dan Wanita bagi pihak ACWO pada tahun 1993. Selaku Pengerusi Suruhanajaya Kesihatan NCWO, beliau terlibat dalam program pengcegahan dan kawalan AIDS kebangsaan dan bekerjasama dengan kerajaan serta pertubuhan bukan peniagaan dan organisasi korporat dalam usaha menimbulkan kesedaran dan memulakan perkhidmatan sokongan bagi mereka yang menghidap HIV/ AIDS dan keluarga mereka. Atas jemputan Program Pembangunan Pertubuhan Bangsa-Bangsa Bersatu (UNDP), beliau menyertai mesyuarat rundingan di Thailand pada Jun 1992 untuk memupuk kerjasama antara pertubuhan bukan kerajaan dengan organisasi korporat dalam membanteras AIDS. Pada tahun 1993, beliau telah dijemput WHO untuk membangunkan strategi- strategi pencegahan HIV/ AIDS untuk wanita Empat tahun berikutnya, beliau terlibat dalam menganjurkan satu persidangan tentang kesan sistem penjagaan kesihatan ke atas kesihatan wanita dan kanak-kanak di rantau ASEAN.


Beliau telah mengasaskan The Malaysian Association for Education in the Medical and Health Sciences dan telah menjadi Presiden sejak 1984.  Beliau juga pernah menjadi Pengerusi Jawatankuasa MMA bagi Continuing Medical Education mulai 1990 hingga 1993 dan pernah juga menjadi Ahli Lembaga Penyunting makalah terbitannya dari 1986 hingga 1992. Beliau juga ialah seorang Ahli Jwatankuasa Penyiasatan Awal (PIC) Majlis Perubatan Malaysia semenjak tahun 1993.


Prof. Dato’ Dr. Sharifah Hapsah telah menerbitkan sebuah buku bertajuk Career In Medicine – Opportunities and Preparation pada tahun 1989. Selain itu, beliau turut menyumbangkan beberapa bab dalam tiga buah buku lain, iaitu Women and Development in Malaysia – Implications for Planning and Population Dynamics terbitan Universiti Malaya (1990), International Handbook of Medical Education terbitan Greenwood Publication Group (1993) dan Collection of Writings oleh professor-profesor perubatan di Fakulti Perubatan UKM. Beliau juga telah menerbitkan tiga buah buku kecil mengenai masalah pengendalian pesakit. Pada tahun 1993, beliau telah memperolehi satu geran daripada WHO untuk menerbitkan sebuah buku bertajuk Assessing Students in Community-based Education dengan The Network of Community-oriented Educational Institutions in the Health Sciences. Beliau telah menghasilkan banyak makalah dan penerbitan berkaitan perubatan dan pendidikan perubatan yang telah diterbitkan di dalam dan di luar negara. Selain itu, beliau juga telah menulis banyak laporan penyelidikan, seminar, bengkel dan perundingan berkenaan pendidikan perubatan.


Beliau telah mendapat bintang Ahli Mahkota Kedah (A.M.K.) pada tahun 1990. Pada tahun 1994, beliau telah dianugerahi pingat Fred Katz Memorial Medal of Excellence oleh Australian and New Zealand Association for Medical Education. Setahun selepas itu, beliau telah dianugerahi Anugerah Khas Cemerlang untuk Pendidikan Jarak Jauh oleh Commenwealth of Learning International Council for Distance. Beliau telah dikurniai bintang Johan Setia Mahkota (J.S.M.) pada tahun 1996. Pada tahun 2001, beliau telah menerima bintang Dato’ Setia Diraja Kedah (D.S.D.K.) yang membawa gelaran Dato’. (Sumber- Biografi Tokoh Wanita Malaysia, Pertubuhan Tindakan Wanita Islam (PERTIWI), 2004). 

<UKM>

INAUGURAL ADDRESS

Majlis Anugerah Kualiti Ke-15

Teks Ucapan Naib Canselor

YBhg. Prof. Dato’ Dr. Sharifah Hapsah

Syed Hasan Shahabudin

Isnin, 10 September 2007

8.30 pagi

DECTAR, UKM

Bismillahirrahmanirrahim 

Assalamualaikum warahmatullahi wabarakatuh 

dan Salam Sejahtera. 

1. Alhamdulillah, kerana pada pagi ini kita dapat meraikan sekali lagi Majlis Anugerah Kualiti Universiti Kebangsaan Malaysia. 

2. Majlis Tahun 2007 yag bertemakan “Kualiti Teras Kecemerlangan” merupakan majlis Ke-15 anugerah kualiti. Saya mengucapkan syabas dan setinggi-tinggi tahniah kepada penerima-penerima anugerah seramai 706 kakitangan, di mana 600 orang menerima anugerah perkhidmatan cemerlang, 52 orang menerima anugerah khidmat 20 tahun 

dan 54 orang menerima anugerah khidmat 30 tahun. Saya yakin bahawa pilihan telah dibuat dengan tepat dan semua penerima telah memenuhi tema hari kualiti dan telah menjadikan kualiti asas kecemerlangan dalam pelaksanaan tugas masing-masing sepanjang tahun 2006. 

 Saudara saudari sekalian 

3. Pada 27 hb Ogos 2007 Kerajaan telah melancarkan Pelan Strategik Pengajian Tinggi 

Negara (PSPTN) yang menggariskan tujuh teras strategik yang menjadi halatuju pengajian tinggi ke arah mentransformasikan Malaysia kepada sebuah negara yang maju, berdaya saing dan teguh tetap kekal utuh. Kerajaan juga telah melancarkan Pelan Tindakan Pengajian Tinggi bagi tempoh 2007-2010 yang merupakan perletakan asas atau fasa I ke arah mencapai fasa ke 4 atau fasa kegemilangan dan kelestarian pengajian tinggi pada tahun 2020. Fasa 2 ia itu peningkatan dan pemerkasaan, Fasa 3 atau Kecemerlangan dan 4 akan diperincikan dalam Rancangan Malaysia ke 10 dan ke 11. 

Saudara saudari sekalian 

4. Segala perancangan hanya akan berguna jika kita menghayati dan mengamalkannya. Justeru saya mahu semua Ketua-ketua Bahagian di UKM termasuk Dekan, Pengarah Pengetua Kolej, Pendaftar, Bendahari dan Pustakawan menubuh kumpulan-kumpulan kecil di bahagian masing-masing untuk meneliti setiap aspek Pelan ini, implikasinya bagi UKM dari segi faktor kejayaan kritikal dan menjelaskan tindakan-tindakan yang perlu kita ambil dalam kerangka waktu atau time frame yang paling sesuai untuk menjayakan hasrat yang terkandung di dalam Pelan Strategik Pengajian Tinggi Negara. 

5. Antara faktor kejayaan kritikal adalah tadbir urus, budaya, infrastruktur dan sumber.    Keempat-empat perkara ini berhubung rapat dengan kualiti. 

 6. Tadbir urus terbaik perlu diterap di semua peringkat pengurusan UKM. Ia merangkumi isu ketelusan, tanggunjawab, integriti dan sistem penyampaian yang konsisten yang berteraskan Petunjuk Prestasi Utama atau Key Performance Indicators yang ditetapkan. Kita mestilah sentiasa mengaudit diri sendiri berlandaskan kerangka jaminan kualti dalam pelaksaan proses-proses utama universiti supaya kita sentiasa berakauntabel. Keputusan mestilah dibuat berlandaskan fakta dan bukan faktor lain 

yang tidak objektif. 

 7. Aspek budaya termasuk perubahan minda di semua peringkat dalam melaksanakan tugas dan pembinaan semangat bersaing. Kita mesti mempunyai azam kerja yang berorientasikan pencapaian dan prestasi. Kita mesti mempunyai sistem nilai yang menekankan pembelajaran sepanjang hayat untuk sentiasa menambahbaik tugas harian melalui inovasi kecilan dan besaran. Pada masa yang sama kita mesti peka kepada aspek perpaduan negara dan integrasi nasional yang menjadi tunggak dalam sistem pendidikan negara. Kita mesti hargai kepelbagaian kerana dalam kepelbagaian lah kita mempunayi keistimewaan untuk bersaing di peringkat global yang lebih pelbagai. 

8. Aspek infrastruktur termasuk kemudahan fizikal termasuk peralatan komputer dan penyelidikan dan aspek bukan fizikal seperti pengisian teknologi maklumat dan komunkasi, perundangan dan peraturan, dasar, pembangunan kurikulum dan pendekatan 

pengajaran-pembelajaran. Kita mesti menyediakan infrastruktur yang fungsional dan berkesan dari segi kos, penggunaan secara optimum dan tidak abai aspek penyelenggaraan. 

9. Aspek sumber menekankan kewangan dan sumber manusia yang berkualiti serta penggemblengan pihak berkepentingan seperti industri dan alumni. Kita mesti sedar bahawa sebagai universiti penyelidikan, UKM mestilah juga serius menjana kewangan sendiri. Kita mesti pandai memilih, melantik dan mengekal bakat-bakat tempatan dan juga mencari yang terbaik di dunia untuk berkhidmat dengan UKM. Kita mesti cekap mengagih sumber. 

10. Jika memberi perhatian kepada keempat-empat faktor kritikal ini maka saya percaya jalan kita untuk mencapai kelestarian kedudukan UKM sebagai universiti terbaik di Malaysia akan lebih mudah dan cepat. 

11. UKM sudah pun diiktiraf sebagai universiti penyelidikan. Kita telah memenangi Anugerah Kualiti Perdana Menteri. Kita menduduki tempat tertinggi di kalangan universiti tempatan dalam Times Higher Education Ranking. Bidang Perubatan dan Kesihatan mendapat ranking 56 dalam dunia dan bidang sains pula ranking 62. Ini pencapaian yang tinggi dan tidak boleh lagi kita menoleh ke belakang. Sekarang kita mesti bertekad untuk menjadi universiti pertama yang mendapat status self accrediting dan universiti yang diiktiraf sebagai universiti apeks. Jadikan ini sumber inspirasi kepada kita dalam memupuk semangat untuk menjalankan tugas dengan berkualiti dan cemerlang. Kita perlu bekerja lebih kuat untuk mengekalkan pengiktirafan tersebut agar nama universiti ini terus menjadi universiti penyelidikan yang disegani dan dihormati. 

12. Kepada saudara saudari sekalian, saya menyeru supaya sentiasa menjaga reputasi UKM. Reputasi amat sukar dibina tetapi dengan cepat boleh dirobohkan akibat tingkahlaku segelintir warga kita. Lebih-lebih lagi jika digembar-gemburkan media massa. 

 13. Sentiasa lah memperbaiki diri kerana kita menghadapi persaingan bukan sahaja dari 

Institusi Pengajian Tinggi Awam lain dan institusi swasta tetapi juga kampus asing yang 

wujud di negara ini dan institusi lain di dunia. Justeru itu marilah bersama-sama kita meningkatlan lagi potensi, kekuatan dan kaliber kakitangan universiti agar dapat memberikan perkhidmatan yang berkualiti dan cemerlang.  

14. Bagi pihak Universiti, sekali lagi saya mengucapkan setinggi-tinggi penghargaan kepada kakitangan UKM yang menerima anugerah di majlis ini. Semoga kecemerlangan 

anda semua ini dapat menjadi contoh kepada kakitangan lain untuk memupuk budaya kualiti demi memelihara citra UKM. 

Kalau rotan dipanjat benalu,

Sekerat disimpan dalam bakul;

Kalau beban sudah ke bahu,

Berat ringan wajib dipikul.

Tinggi bukit gilang-gemilang,

Air laut tenang-tenangan;

Budi sedikit tidakkan hilang,

Itu menjadi kenang-kenangan.

Wabillahi taufik wa hidayah wa salamulaikum 

wa rahmatullahi wa barakatuh. 

Perdana Leadership Foundation

“Drawing on the past to serve the future”

Perdana Leadership Foundation was set up in 2003 with the aim of preserving, developing and disseminating materials by and on Malaysia’s past Prime Ministers. Based on the principle that past leadership can yield valuable insights for future development, the Foundation’s objective is to increase awareness and appreciation of Malaysia’s rich intellectual heritage. The Foundation’s Perdana Library offers access to a vast collection of speeches, documents, books and audio video material, affording a glimpse into Malaysia’s history of nation-building. Tun Dr Mahathir Mohamad is the Foundation’s Founder and Honorary President.

The Foundation's distinctive home sits in a landscaped enclave that nurtures contemplation and research in the heart of Malaysia’s administrative capital, Putrajaya. 

The objectives of the Foundation are: -

· To research, document and disseminate the intellectual legacies of our past Prime Ministers

· To highlight the contribution of our past Prime Ministers in the social, economic and political development of the nation

· To create awareness of the development process of the nation and draw lessons from the nation’s history to enhance future development

· To be a resource centre for the policies, strategies and initiatives adopted under the various Prime Ministers which may be used and adapted by other nations

Our broader objective is to promote global understanding by providing a platform for scholars and thinkers to undertake research and share ideas for lasting, peaceful resolutions.

Perdana Library 

The Perdana Library is a platform for greater understanding and appreciation of the course taken by Malaysia in successfully creating a nation out of the diverse ethnic, religious and cultural elements of the country’s population. The library serves as a repository of works, including audio video material, related to the policies, strategies and initiatives adopted by Malaysia’s past Prime Ministers. 

We are building up our collection of books, news clippings, speeches, policy papers, biographies, video footage and sound recordings to become a comprehensive resource centre on Malaysia’s history of nation-building. In line with the Foundation’s objective of disseminating information on Malaysian leadership, these materials are digitised and most are made available through the library’s website (library.perdana.org.my). 

